
Na Casa do Concello de Redondela, sendo as vinte horas 
do día vintesete de Decembro de mil novecentos noventa e seis, 
baixo a Presidencia do Iltmo. Sr. Alcalde, D. AMADO RICON 
VIRULEGIO, e a asistencia dos Sres./as Concelleiros/as: D. 
MANUEL ALONSO LEMOS, Dê. MARIA DEL CARMEN BASTOS RODRIGUEZ, D. 
JOSE BLANCO PUGA, Dê. FRANCISCA CANAL GOMEZ, D. JAIME DARRIBA 
VILAS, D. GUMERSINDO FERNANDEZ MENDEZ, D. EMILIO GONZALEZ 
IGLESIAS, D. XOSE LUIS GRANDE GRANDE, D. MANUEL IGLESIAS 
CARRERA, D. LUIS ALBERTO MIGUEZ DOCAMPO, D. LUIS ALBERTO ORGE 
MIGUEZ, D. XOSE CARLOS PAZOS DOCAMPO, Dê. CECILIA PEREZ ORGE, D. 
MANUEL PIÑEIRO COSTAS, D. FRANCISCO PUCH CASAL, D. XAIME REI 
BARREIRO, D. LUIS RODRIGUEZ VILARCHAN, D. JOSE MANUEL SOTO 
VIRULEGIO, e D. JAIME TORNERO LOPEZ, actuando como Secretario 
que certifica, D. LUIS TORRADO VAZQUEZ, se constitúe o Pleno do 
Iltmo. Concello, en sesión extraordinaria correspondente ó día 
da data, conforme á convocatoria e de acordo coa Orde do Día 
remesada a tódolos Sres./as Concelleiros/as, coa antelación 
legalmente requerida. 

Non asistiu a Sra. VILLAVERDE RODRIGUEZ. 
A Presidencia declarou aberta a sesión, en primeira 

convocatoria, procedéndose a trata-lo único punto da Orde do 
Día. 

1.- APROBACION¿ NO SEU CASO. DA ACTA DA SESION 
CELEBRADA O 26 DE NOVEMBRO DE 1996.- 

Pola Presidencia dase conta da Acta da sesión 
celebrada polo Concello Pleno, con carácter ordinario o día 26 
de Novembro de 1996. 

Pola Presidencia ábrese <3 correspondente turno de 
intervencións. 

Concedida a palabra pola Presidencia á Concelleira 
Sra. Pérez Orge, por esta maniféstase que a poder ser se evitara 
a linguaxe sexista, facéndose constar Concelleiro/a.

_ 
O Concello Pleno, pola totalidade dos Sres. 

Concelleiros asistentes á sesión de hoxe, coa excepción do Sr. 
Gonzalez Iglesias, por non concurrir a esa sesión, prestoulle a

a súa aprobación a referida acta.- 

2.- PROPOSTA DA COMISION INFORMATIVA DE FACENDA. 
PATRIMONIO E PERSOAL S RETRIBUCIONS ALCALDIA.- 

_ 
Pola Presidencia dase conta de Proposta da Comisión 

Informativa de Facenda, Patrimonio e Persoal de data 20 de 
Decembro de 1996, que transcrita dí: 

_ 

"Vista. a Proposta do Presidente da Comisión 
Informativa de Facenda, Patrimonio e Persoal que dí: 

*Dado o cambio de equipo de goberno deste Concello 
dende o día 27.08.96, e tendo en conta que a base de execución 
889.2 do Orzamento Xeral deste Concello especifica que o único 
cargo a desempeñar en réxime de dedicación exclusiva será o de 
Alcalde-Presidente, propóñolle ó Pleno do Concello a adopción do 
seguinte acordo: 

Primeiro.- Deixar sen efecto o acordo adoptado polo 
Concello Pleno o día 27-05-96 referido ás retribucións da 
Alcaldía. 

Segundo.- O Alcalde do Concello de Redondela percibirá 
en concepto de retribución polo desempeño en réxime de 
dedicación exclusiva das funcións e contidos propios do seu 
posto 300.000.- pesetas brutas mensuais. 

Terceiro.- 0.Alcalde-Presidente percibirá nos meses de 
xuño e decembro, dúas retribucións extraordinarias de 300.000.- 
pesetas brutas cada unha delas. 

Cuarto.- Sobre a contía bruta a percibir cada mes 
serán efectuados os descontos e retencións que procedan en 
concepto de Seguridade Social e IRPF. 

Quinto.- As retribucións indicadas terán efectos 
retroactivos dende o día 01-09-96, permanencendo en vigor ata a 
súa expresa modificación ou derogación polo Concello Pleno*. 

Despois de deliberar, procédese á votación da proposta 
transcrita, quedando dictaminada FAVORABLEMENTE cos votos a 
favor dos Concelleiros do PP, D. Luis A. Míguez Docampo, D. José 
Manuel Soto Virulegio e D. Gumersindo Fernández Méndez, e co 
voto en contra dos Concelleiros do PSdeG-PSOE, D. Emilio



Iglesias e D. Manuel Iglesias Carrera, que substituiu ó 
Concelleiro D. Xaime Rei Barreiro e da Concelleira do B.N.G. Dê. 
Cecilia Pérez Orge, que substituiu ó Concelleiro D. Carlos Pazos 
Docampo, decindo a aprobación da proposta por existir empate nos 
votos, o voto favorable de calidade do Sr. Presidente D. Luis A. 
Míguez Docampo." 

Pola Presidencia ábrese o correspondente turno de 
intervencións. 

Concedida a palabra.pola Presidencia ó Concelleiro Sr. 
Pazos Docampo, por este maniféstase que procede facer un pouco 
de historia respecto do soldo do Sr. Alcalde do anterior equipo 
de goberno, xa que agora estase nunha incoherencia por parte do 
equipo de goberno por que o que se esixía antes, agora non se 
esixe, e remata a súa intervención sinalando que o BNG non se 
opón a ese soldo si existe unha dedicación exclusiva do Sr. 
Alcalde. 

Continúa a súa intervención o citado Sr. Concelleiro 
dicindo que houbo altivaixos dende a Moción de Censura, así 
primeiro se ía a liberar ó Concelleiro Sr. Alonso Lemos, logo 
parece ser que o liberado sería o Concelleiro Sr. Puch Casal, e 
por fín polo equipo de goberno dicídese polo soldo do Alcalde, 
que non lle parece alto, e sinala que na Comisión Informativa 
se indicou que se pedira un informe da CPAM, da cantidade que o 
Sr. Alcalde deste Concello cobraba da Deputación Provincial, 
pero agora ven este asunto ó Pleno sen ese informe e polo tanto 
este acordo consideraríase ilegal, senón se toma en 
consideración previamente a compatibilidade do soldo do Alcalde 
co soldo que o mesmo percibe da Deputación, segundo compromiso 
do PP na correspondente Comisión Informativa, xa que non de 
existir esa compatibilidade o acordo sería ilegal. 

Concedida a palabra pola Presidencia ó Concelleiro Sr. 
González Iglesias, por este sinálase que no ano 1985 o Sr. 
Alcalde percibía entón salario por dedicación exclusiva, pero 
que no ano 1993 polo nomeamento do mesmo como Senador percibiu 
do Concello cero pesetas, e no ano pasado ó perde-la condición 
de senador, pediuse por' dedicación exclusiva ó Sr. Alcalde 
naquela data aproximadamente sobre 325.000.- pesetas. 

Continúa a súa intervención o citado Sr. Concelleiro 
falando de doble moral do Sr. Ricón Virulegio, xa que con 
anterioridade opoñíase a que o Sr. Alcalde cobrase un soldo do 
Concello e agora el o que pretende é cobrar ese soldo ademáis de 
percibir da Deputación 750.000.- Pesetas, polo que califica ese 
criterio como de falta de solidaridade, emprazando o citado Sr. 
Concelleiro a que polo Sr. Ricón Virulegio se manifeste canto

cobra na Deputación, o que cobra como xubilado, e o que vai 
cobrar_ neste Concello, pedindo que conste en acta que os 
servicios xuridicos informe dos salarios que percibe na 
Deputación, por xubilación e o que vai cobrar por este Concello 
o Sr. Ricón Virulegio. 

Concedida a palabra pola Presidencia ó Concelleiro Sr. 
Mígueg Docampo, por este maniféstase que o Alcalde-Presidente 
Sr. Ricón Virulegio, non cobra ningunha pensión de xubilación, 
e di con respecto á ilegalidade do acordo referente a este 
asunto exposta polo Concelleiro Sr. Pazos Docampo, que é unha 
presunción do citado Sr. Concelleiro e que lle parece correcto 
que se pidan os informes a que se referiu o Concelleiro Sr. 
González Iglesias. Remata a súa intervención o citado Sr. 
Concelleiro, dicindo que ca Sr. Alcalde-Presidente non cobra 
salario algún da Deputación Provincial, nin tompuco cobra 
pensión de xubilación, e que o Alcalde Sr. Ricón Virulegio de 
momento cobrou cero pesetas do Concello, mentras que o anterior 
Alcalde Sr. Rei Barreiro, cobrou salarios por adiantado. 

Concedida a palabra pola Presidencia ó Concelleiro Sr. 
Alonso Lemos, por este critícase ó anterior Alcalde Sr. Rei 
Barreiro, ó impedir que gobernase o partido máis votado, e 
permitir que dous Concelleiros seus dimitisen, considerando a 
súa actuación de nula. 

Continúa a súa intervención o citado Sr. Concelleiro 
referíndose a que a manifestación de dobre moral do Sr. Ricón 
Virulegio a que aludira o Concelleiro Sr. González Iglesias, é 
de Xulgado de guardia, sinalando que este Alcalde non cobrou 
nada, e que co soldo do Alcalde que se propón, se aforra moito 
diñeiro, e remata a súa intervención calificando ó Sr. González 
Iglesias de impresentable politicamente, facendo referencia ó 
viaxe do citado Sr. Concelleiro a Cuba con diñeiro do Concello. 

Concedida a palabra pola Presidencia ó Concelleiro Sr. 
Pazos Docampo, por este maniféstase que o Sr. Alonso Lemos, na 
súa intervención non falou nada de salarios e que o BNG, 
referíndose ó PP, non cuestionou o que percibe o Sr. Alcalde 
privadamente, e que as notas de prensa sobre as cantidades que 
percibirían os Concelleiros Sres. Alonso Lemos, Puch Casal e o 
Sr. Alcalde, nunca se desmentiron, e que con respecto ó tema dos 
ingresos percibidos polo Sr. Ricón Virulegio da Deputación 
Provincial, manifestou que cando se cobra de dúas 
Administracións, débese declarar a compatibilidade das 
cantidades a percibir das citadas Administracións, pero que 
nunca dixo que eses ingresos percibidos polo Sr. Ricón Virulegio 
foran ilegais. 

Remata a súa intervención o citado Sr. Concelleiro 
dicindo que quere saber si o Alcalde Vai a cobrar ou non na 
Deputación Provincial, xa que si cobra o Sr. Alcalde por 
dedicación exclusiva, non se poden cobrar cantidades fixas e



periódicas doutras administracións, non figurando informe do 
Secretario neste asunto. 

Concedida a palabra pola Presidencia ó Concelleiro Sr. 
González Iglesias, por este pregúntase canto vai a cobrar 
líquido o Sr. Alcalde. 

Concedida a palabra pola Presidencia ó Concelleiro Sr. 
Míguez Docampo, por este maniféstase que aproximadamente 
250.000.- Pesetas. 

Concedida a palabra pola Presidencia ó Concelleiro Sr. 
González Iglesias, por este maniféstase que non ten que ocultar 
nada respecto dos seus viaxes a Cuba, e que cando se lle acusou 
de patrimonios irregulares, o que fala puxo sobre a mesa a súa 
declaración da renda del e da súa dona, mentres que o 
Concelleiro Sr. Alonso Lemos, aínda non puxo nada sobre a mesa, 
pedíndolle ó Alcalde Sr. Ricón Virulegio, que poña enrriba da 
mesa os seus papeis que non aparecen por ningún lado, afirmando 
que o citado Sr. Alcalde percibe ingresos fixos e periódicos da 
Deputación, o que lle inhabilita para dedicación exclusiva á 
Alcaldía. 

Remata a súa intervención o citado Concelleiro Sr. 
González Iglesias, dicindo que o Alcalde Sr. Ricón Virulegio, 
practica unha dobre moral, xa que con anterioridade a ser 
Alcalde, manifestou que non ía cobrar un duro cando fora 
alcalde, e agora pretende cobrar polo desempeño da Alcaldía, 
estimando que se están estafando cartos ós cidadáns, xa que 
considera que este salario non é o único que percibe o Sr. Ricón 
Virulegio. 

Concedida a palabra pola Presidencia ó Concelleiro Sr. 
Míguez Docampo, por este maniféstase que non lle parece preciso 
que se declare a compatibilidade da que falou o Concelleiro Sr. 
Pazos Docampo, pero que por outro lado parécelle ben que 
solicite os informes dos técnicos do Concello respecto deste 
asunto. 

Non habendo unanimidade de criterios, pola Presidencia 
sométese a votación este asunto. 

Efectuada esta, obtívose o seguinte resultado: Votan 
a favor do dictame da Comisión Informativa de Facenda, Persoal 
e Patrimonio correspondente ó día 20 de Decembro de 1996, os 
Sres. Concelleiros do PP (9) e os do Grupo Mixto (2); votan en 
contra da proposta do Sr. Concelleiro e do dictame da Comisión 
de Facenda, Persoal e Patrimonio, os Sres. Concelleiros/as do 
PSdeG-PSOE (6) e os Sres. Concelleiros do BNG (3). Resultando 
polo tanto, aprobado o dictame da Comisión Informativa de 
Facenda, Persoal e Patrimonio sobre este asunto.-

3.- ESCRITO DO PRESIDENTE PLATAFORMA POLA DEFENSA DA 
RIA “CIES“ SOBRE PETROVIGO.- 

Pola Presidencia dase conta de escrito remitido por D. 
Gonzalo Balo Mosquera, en representación da AA. VV. de Chapela, 
e tres colectivos máis, de data 12 de Decembro de 1996, 
adxuntando Moción da PLATAFORMA POLA DEFENSA DA RIA "CIES", que 
transcrita dí: 

"En xuntanza celebrada o día 8 dos correntes acordou 
entre outros asuntos, a presentación dun texto de moción, en 
defensa da Ría de Vigo, dos sectores productivos, extractivos e 
mesmo de lecer. Como xa saben, esta Plataforma, dende o seu 
nacemento, ven loitando por conseguir unha ría limpa onde non 
teñan cabida industrias contaminantes, que poidan poñer en 
perigo os máis de 10.000 postos de traballo, que neste momento 
teñen o seu medio de vida directamente relacionado coas 
posibilidades productivas da nosa ría. 

Pensábamos que os organismos competentes, tal e como 
se pronunciaron, defendían o mesmo posicionamento que esta 
Plataforma en contra da instalación de Petrovigo ou calquera 
outra industria contaminante na Ría de Vigo o no seu litoral. 

Ultimamente, os Sr. Alcalde de Vigo e o Presidente da 
Autoridade Portuaria, cambiaron de posicionamento e xa están 
dispostos a admitir este tipo de instalacións. Xa que este é un 
asunto de moita trascendencia, que non só afecta ó Concello de 
Vigo, xa que as consecuencias dunha política irresponsdable e 
devastadora afectará ós Veciños dos demáis Concellos, pedimos un 
pronunciamento público de todos eles. 

A Plataforma Pola Defensa da Ría de Vigo, preocupada 
pola constante degradación desta e o seu entorno, manifesta a 
súa firme decisión de loitar e cooperar polo saneamento da nosa 
Ría. 

Dende sempre, dos productos da Ría viven milleiros de 
familias adicadas á pesca, marisqueo, cultivos mariños e 
industrias derivadas. Nos últimos tempos, pola influencia de 
vertidos urbanos e industriais sen depurar, aterrados 
indiscriminados e sen control, instalación de industrias 
contamiñantes, etc., estase comprobando unha alarmante 
disminución destes recursos. 

Acompañamos ó presente escrito os informes que, sobre 
a instalación de Petrovigo, foron emitidos por distintos 
organismos oficiais, como son o Instituto de Investigacións 
Mariñas e a Consellería de Pesca, Marisqueo e Acuicultura.



Pensamos, polo tanto, que existen razóns suficientes para que as 
distintas administracións adopten as medidas necesarias 
encamiñadas a: 

- Defende-los máis de dez mil postos de traballo que 
dependen directamente da calidade das augas. 

- Mellora-lo prestixio ea a calidade dos productos 
galegos derivados do mar, que están xenerando un considerable 
movemento económico da zona. 

Por todo isto, solicita de V.I., 
Sexa proposta ó Pleno da Corporación que preside, con 

carácter de urxencia, unha Moción, para que, unha vez analizado 
o contidoa do presente escrito, sexa adoptado o acordo de 
pronunciarse publicamente en contra da instalación de PETROVIGO 
no aterrado de Bouzas ou en calquera zona que poida afectar á 
Ría de Vigo ou costas galegas. Así mesmo, solicitar do Concello 
de Vigo e Autoridade Portuaria que, naquelas cuestións que poida 
ser afectado o litoral ou territorio do Concello que V.I. 
preside, sexan tidas en conta as opinións da súa Corporación." 

Pola Presidencia ábrese o correspondente turno de 
intervencións. 

Concedida a palabra pola Presidencia ó Concelleiro Sr. 
Alonso Lemos, por este maniféstase que votará en contra da 
instalación de Petrovigo na ría de Vigo. 

Concedida a palabra pola Presidencia ó Concelleiro Sr. 
Grande Grande, por este considérase contradictorio o 
investimento que sepretende facer para sanea-la ría de Vigo, 
para logo instalar estas industrias contaminantes, e manifesta 
que votará en contra da instalación de Petrovigo, e a favor do 
contido do presente escrito. 

Concedida a palabra pola Presidencia ó Concelleiro D. 
Emilio González Iglesias, por este maniféstase que votará a 
favor e pide que o Sr. Alcalde do Concello faga as xestións 
pertinentes co Alcalde do Concello de Vigo, en defensa do 
contido da presente Moción. 

Concedida.a palabra.pola Presidencia ó Concelleiro Sr. 
Rodríguez Vilarchán, por este maniféstase que o Concelleiro Sr. 
González Iglesias é un mentireiro pois o que fala xa lle dera no 
anterior goberno fotocopias deste asunto para que promovera a 
defensa deste asunto, e agora pídelle ó Sr. Alcalde que faga 
xestións en defensa da Moción que presenta ó Pleno.

Concedida.a_palabra pola.presidencia ó Concelleiro Sr. 
Gonzáleg Iglesias, por este maniféstase que o Sr. Rodríguez 
Vilarchan, recorda parte pero non todo o que ocurriu, xa que o 
PSOE o que aprobou foi unha moción relativa a unha plataforma 
en defensa da Ría de Vigo coa intervención de Petrovigo, e que 
tal Mocion aprobouse tal e como fora presentada. 

I 
Concedida a palabra pola Presidencia ó Concelleiro Sr. 

Rodriguez Vilarchán, por este maniféstase que a instalación de 
Petrovigo non se pode consentir de ningunha maneira na ría de 
Vigo, e dí que fala como membro da Plataforma para a defensa 
desa ría, e coida que <3 Alcalde de Vigo, antes de adoptar 
acordo, debe consultar cos demáis alcaldes da ría de Vigo. 

Pola Presidencia faise constar que este Concello asume 
como seu o contido deste escrito, sinalando que non habendo sido 
sometido a dictame da Comisión Informativa, faise preciso que 
polo Concello Pleno se acorde a ratificación da súa inclusión na 
presente orde do día. 

_ 
_Este Concello Plneo, por unanimidade acorda ratifica- 

la inclusión deste asunto na Orde do Día. 

Este Concello Pleno, por unanimidade dos Sres./as 
Concelleiros/as asistentes, acordou prestarlle a súa aprobación 
o contido do escrito de referencia.- 

4.- PROPOSTA MODIFICACIÓN CONVENIO FEDERACION APAS "OS 
VIADUCTOS.- 

Pola Presidencia dase conta de Proposta da Comisión 
Informativa de Ensino de data 19 de Decembro de 1996, que 
transcrita dí: 

“Vista a Proposta da Presidente da Comisión, que dí: 

*Visto o escrito presentado con data de rexistro de 
entrada 12 de decembro de 1996, pola Federación Comarcal de APAS 
"OS VIADUCTOS", na que expón que tódolos anos ven realizando 
cursiños dirixidos ós alumnos dos distintos Colexios de 
Redondela co fín de formalos en orientación educativa e 
profesional, técnicas de estudio e hábitos de traballo, 
levándose a cabo os mesmos en convenio co Concello e, en datas 
que sobrepoñen coas tarefas escolares. 

Polo tanto a Federación solicita do Concello que no 
convenio do curso en. que andamos se fixen como datas para 
imparti-los mesmos a primeiros do mes de xaneiro e rematalos a 
finais de marzo, trimestre que non ten influencia sobre os 
estudios escolares.



Visto o Convenio suscrito pola Alcaldia e a Federación 
de APAS "OS VIADUCTOS", na cláusula segunda dí: "As actividades 
indicadas prestaranse a través de profesionais que prestan os 
seus servicios no municipio de Redondela, sendo designados pola 
Federación de APAS. As actividades levaranse a cabo nos locais 
que habilite o Concelo, durante os meses de marzo, abril, maio 
e xuño, sendo sufragados os gastos destes locais polo Concello." 

Pese o estipulado na cláusula anteriormente 
mencionada, esta Presidencia propón o seguinte: 

Acceder‘ ó solicitado pola. Federación. de APAS "OS 
VIADUCTOS" de Redondela, que con respecto ó curso que andamos 
96/97 se fixen as datas para imparti-los cursiños ós alumnos dos 
Colexios Públicos de Redondela a primeiros do mes de Xaneiro de 
1997 e rematalos a finais de marzo do mesmo ano.* 

A Comisión Informativa de Ensino, acordou prestarlle 
a súa aprobación á proposta do Presidencia, e na súa 
consecuencia, e previo informe do Secretario e Interventor, si 
foxe preceptivo, modifica-la cláusula segunda do Convenio 
suscrito coa Federación de APAS "OS VIADUCTOS", no senso de que 
con respecto ó curso 96/97 se fixen as datas para imparti-los 
cursiños ós alumnos dos Colexios Públicos de Redondela, dende o 
19 de Xaneiro ó 30 de Abril de 1997." 

O Concello Pleno, por unanimidade dos Sres. 
Concelleiros/as asistentes, aprobou, nos seus propios terminos, 
a Proposta transcrita.- 

5.- PROPOSTA MODIFICACION ESTATUTOS DA MANCOMUNIDADE 
DA AREA INTERMUNICIPAL DE VIGO.- 

Pola Presidencia dase conta de dictame da Comision 
Informativa de Interior de data 23 de decembro de 1996, que di: 

"Examinado o expediente sobre modificación Estatutos 
da Mancomunidade da Area Intermunicipal de Vigo, na xuntanga 
celebrada c> día 20 de decembro pasado, a Comisión, previa 
deliberación, e por maioria dos asistentes, votando abstención 
os Sres. Jaime Tornero e Xosé L. Grande, acorda emitir INFORME 
FAVORABLE." 

No expediente de referencia, consta, entre _outros 
documentos proposta da Mancomunidade da Area Intermunicipal de 
Vigo, sobre modificación Estatutos da mesma.

_ 
Consta no expediente asi mesmo informe do Sr. 

Secretario que se emite por imperativo do Artigo 173.b) do 
Regulamento de Organización, Funcionamento e Réxime Xurídico das 
Entidades Locais, e no que indica que o acordo plenario 
requerirá o voto favorable da maioría absoluta do número legal 
de membros da Corporación, sengundo dispón o Artigo 47.3.b) da 
Lei 7/85 de 2 de Abril. 

Pola Presidencia ábrese o correspondente turno de 
intervencións. 

Concedida a palabra pola Presidencia ó Concelleiro Sr. 
Grande Grande, por este maniféstase que no dictame da Comisión 
Informativa correspondente a este asunto, votou en contra do 
mesmo, mentras que no dictame figura como abstención. 

Continúa a súa intervención o citado Sr. Concelleiro, 
que non considera favorable esa modificación dos Estatutos da 
Mancomunidade, e que por contra coa mesma se favorece o 
presidencialismo, e ó-Concello de Vigo en detrimento do Concello 
de Redondela, que perde a posibilidade de tenta-la Presidencia 
da Mancomunidade, dándolla ó Concello de Vigo de forma 
permanente, e outorgándolle ó Concello de Redondela, a 
vicepresidencia da mesma de forma rotatoria con outros 
Concellos, e remata a súa intervención dicindo que votará en 
contra da modificación proposta. 

Concedida a palabra pola Presidencia ó Concelleiro Sr. 
González Iglesias, por este maniféstase que en. principio a 
Mancomunidade presentábase como un área metropolitana, aspecto 
que non foi aceptado polo PP, e agora preténdese a modificación 
dos Estatutos da Mancomunidade sen consenso, considerando o que 
fala que esta é a eterna historia do PP, que na oposición dí 
unha cousa e que cando é equipo de goberno dí outra cousa 
distinta, e remata a súa intervención dicindo que vai a absterse 
neste asunto. 

Non.habendo unanimidade de criterios, pola Presidencia 
sométese a votación este asunto. 

Efectuada ésta obtívose o seguinte resultado: Votan a 
favor deste asunto, os Sres. Concelleiros do PP (9), e os do 
Grupo Mixto (2), abstivéronse os Sres. Concelleiros do PSdeG- 
PSOE (6), e votaron en contra os Sres. Concelleiros do BNG (3). 
Na súa consecuencia resultou aprobada a proposta de Modificación 
de Estatutos da Mancomunidade da Area Intermunicipal de Vigo.-



6.- ADXUDICACION PRESTAMO A LONGO PRAZO 1/96.4 
Pola Presidencia dase conta da seguinte Acta da Mesa 

de Contratación: 
"En Redondela, a dez de Decembro de 1996, no Salón de 

Sesións da Casa do Concello, sendo as 13'40 horas, constitúese 
a MESA DE CONTRATACION, para os efectos de propoñe-la 
adxudicación. do contrato do préstamo a longo prazo 1/1996, 
integrada por D. AMADO RICON VIRULEGIO, Alcalde do Concello como 
Presidente e, como vocais por D. MODESTO SOLLA SANZ, Intervento 
Municipal, D. LUIS TORRADO VAZQUEZ, Secretario Xeral do 
Concello, D. JOSE BLANCO PUGA, en representación do Grupo 
Municipal de PSdeG-PSOE, Dê. FRANCISCA CANAL GOMEZ, en 
representación do Presidente da Comisión Informativa.de Facenda, 
Patriminio e Persoal e D. LUIS RODRIGUEZ VILARCHAN, en 
representación do Grupo Municipal do PP, actuando como 
Secretario o funcionario Técnico D. BERNARDO SOTO LOPEZ, que da 
fe do acto. 

Excusan a súa ausencia os Sres. Alonso Lemos e Grande 
Grande, representantes dos grupos municipais Mixto e BNG, 
respectivamente. 

Constituída a MESA, polo Secretario da mesma 
procedeuse ó reconto das proposicións presentadas e a súa 
confrontación cos asentos do libro rexistro de licitacións, 
resultando que, das 8 plicas presentadas e rexistradas, as 
número 7 e 8 atópanse inscritas con data 10-12-96. 

A Mesa, tendo en consideración que segundo o escrito- 
invitación que para presentación de ofertas foi remitido a 
diversas entidades bancarias e caixas de aforro o prazo límite 
para a presentación das mesmas estaba establecido ata as 15 
horas do día 9-12-96, unanimemente acordou declarar non 
admitida, por extemporánea, a plica número 7 presentada por 
CAIXAVIGO, non procedéndose á súa apertura. 

Con respecto á plica número 8, remitida por correo e 
recibida o día 10-12-96, o Sr. Presidente solicita que o vocal 
asesor xurídico da Mesa, Sr. Torrado Vázquez, informe en 
relación coa procedencia ou improcedencia da súa admisibilidade. 
O indicado asesor manifesta que para efectua-la procedente 
declaración relativa á admisión ou rechazo da oferta é preciso 
proceder á súa apertura para os efectos de Verificar se, na 
cabeceira do documento figura estampado selo de correos ou 
doutro órgano que acredire a data de presentación da oferta 
dentro do prazo establecido, sendo admisible -únicamente- neste 
suposto. 

Con referencia a esta manifestación o Sr. Solla Sanz 
di que debe precisarse se é de aplicación a Lei de Contratos das

Administracións Públicas ou a Lei de procedemento 
Administrativo, pro canto no primeiro dos supostos a plica 
estaria presentada fora de prazo por non reuni-los requisitos 
que esixe a devandita Lei, sendo procedente o indicado polo Sr. 
Torrado Vázquez, de aplicarse a Lei de Procedemento 
Administrativo. 

De seguido o Sr. Presidente indica ó Sr. Interventor, 
D. Modesto Solla, que o único asesor legal da Mesa é o Sr. 
Torrado Vázquez, e que xa ten emitido informe ó respecto, 
respostando aquel que actúa como membro da Mesa, e que na súa 
condición de Interventor debe fiscaliza-los expedientes, incluso 
os informes. 

_ 
Tras sinala-lo asesor xurídico da Mesa que é de 

aplicación a Lei de Procedemento Administrativo, pola 
Presidencia procedeuse á apertura do sobre que contén a oferta, 
comprobándose polos membros da Mesa que na mesma non figura 
ningún selo acreditativo da data da súa presentación. 

Ante elo, a Mesa unanimamente acorda rechazar, por 
extemporánea, a Plica n9 8 presentada polo Banco de Crédito 
Local. 

Declaradas admitidas as restantes seis ofertas 
presentadas, o Sr. Presidente procedeu á súa apertura polo orde 
co que figuran rexistradas, dando o seguinte resultado: 

- Proposición número 1.- Presentada pro CAJA DE 
MADRID. Oferta o seguinte tipo de xuro: Mibor+O'10%. 

- Proposición número 2.- Presentada por CENTRAL 
HISPANO, ofrece o tipode xuro seguinte: Mibor+0'50%. Condiciona 
a oferta ás compensacións que por outro tipo de negocio poideran 
acordar con este Concello.- 

- Proposición número 3.- Presentada por Banco Español 
de Crédito, S.A., "BANESTO". Ofrece como tipo de xuro o 
seguinte: Míbor+0'15%. 

- Proposición número 4.- Presentada por Caixa de 
Pontevedra que oferta como tipo de xuro o de Míbor+0'15% puntos. 

- Proposición número 5.- Presentada por Banco Bilbao 
Vizcaya. Ofece o seguinte tipo de xuro: Míbor+0'19 puntos de 
diferencial. 

- Proposición número 6.- Presentada por Banco Simeón. 
Ofrece o tipo de xuro seguinte: Míbor+0'15%. 

Concluída a lectura das proposicións admitidas á Mesa 
por unanimidade acordou:



Primeiro.- Desbota-la proposición presentada polo 
Banco Central Hispano (plica número 2) por condiciona-la súa 
oferta, incumprindo o requisito establecido na cláusula, do 
escrito que para presentación de proposicións lle foi remitido 
referente á aceptación expresa das características do préstamo. 

Segundo.- Propoñer ó órgano de contratación a 
adxudicación do contrato de préstamo ó longo prazo 1/96'á 
entidade financieira Caja de Madrid (plica n9 1) por se-lo 
postor que efectúa a oferta máis ventaxosa (tipo de xuro: 
Míbor+0'10%). 

Quedan unidas ó expediente tódalas proposicións 
presentadas, tanto as declaradas admitidas, como a rechazada sen 
abrir e as desbotadas unha vez abertas. 

O Presidente da por rematada a xuntanza sendo as 14'36 
horas da data indicada no encabezamento." 

Pola Presidencia sinálase que non habendo sido 
dictaminado este asunto pola Comisión Informativa 
correspondente, faise preciso que por este Concello Pleno, se 
adopte acordo ratificando a súa inclusión na Orde do Día da 
presente sesión. 

Por unanimidade dos Sres. Concelleiros/as asistentes 
á sesión, acórdase a ratificación da súa inclusión deste asunto 
na Orde do Día da presente sesión. 

Pola Presidencia ábrese o correspondente turno de 
intervencións. 

Concedida a palabra pola Presidencia ó Concelleiro Sr. 
Pazos Docampo, por este maniféstase que se votará a favor da 
adxudicación, pero sin entrar no contido do fondo deste asunto. 
Remata a súa intervención indicando que, cando se convoquen os 
plenos, estean completos os expedientes. 

Concedida a palabra pola Presidneica ó Concelleiro Sr. 
González Iglesias, por este maniféstase que sendo consecuentes 
coa súa política en materia de créditos, votará a favor da 
adxudicación do préstamo referente a este asunto. 

Este Concello Pleno por unanimidade acorda: 
19).- Presta-la súa aprobación á Acta da Mesa de 

Contratación correspondente ó prestamo a longo prazo 1/96, 
declarando válido o acto licitatorio correspondente.

29).- .Adxudica-lo préstamo a longo prazo 1/96, a 

entidade financeira Caixa de Madrid (plica n9 1), por se-lo 
postor que efectua a oferta. máis ventaxosa (tipo de xuro: 
Míbor+O'10%).- 

7.- ADXUDICACION PRESTAMO A LONGO PRAZO 2/96.- 
Pola Presidencia dase conta da seguinte Acta da Mesa 

de Contratación: 

_ 

Na Casa. do Concello de Redondela, sendo as trece 
trinta horas do día vinte de Decembro de mil novecentos noventa 
e seis, e para proceder á apertura de plicas presentadas 
correspondentes á oferta financeira para o préstamo a longo 
prazo 2/96, constitúese a Mesa de Contratación baixo a 
Presidencia do Sr. Alcalde D. AMADO RICON VIRULEGIO, e integrada 
polos seguintes membros, D. JAIME DARRIBA VILAS, en 
representación do PP; D. MANUEL ALONSO LEMOS, en representación 
do Grpo Mixto; D. XOSE CARLOS PAZOS DOCAMPO, en representación 
do BNG, e o Sr. Interventor deste Concello, D. MODESTO SOLLA 
SANZ, actuando como Secretario o titular do Concello, D. LUIS 
TORRADO VAZQUEZ. 

Polos Sres. Pazos Docampo e Alonso Lemos, formúlase 
protesta no senso de non ter sido notificados para este acto, en 
tempo e forma. 

Polo Sr. Interventor se lle pregunta ó Sr. Secretario 
se foi notificado para este acto, o representante do PSdeG-PSOE. 

Polo Sr. Secretario se lle contesta que ó voceiro do 
PSdeG-PSOE, se lle comunicou telefonicamente no seu domicilio a 
celebración deste acto. 

Polo Sr. Interventor, se lle pregunta ó Sr. Secretario 
si se fixeron as notificacións en forma e por escrito, pedindo 
que conste en acta tal extremo. 

Polo Sr. Secretario se contesta que foron notificados 
telefonicamente, e que non figura o mesmo como secretario desta 
Mesa de Contratación no correspondente expediente tramitado por 
Intervención. 

Polo Sr. Interventor se sinala que no último Pleno se 
acordou que o Sr. Secretario fose o Secretario desta Mesa de 
Contratación.



Polo Sr. Secretarbo se sinala que non houbo tal 
acordo nese senso, e que o único que houbo foi unha 
manifestación do Concelleiro Sr. Pazos Docampo mostrando a súa 
extrañeza porque o Sr. Secretario non fose cn secretario da 
referida Mesa de Contratación, ó que o Sr. Alcalde considerou 
como un erro. Remata a súa intervención o Sr. Secretario dicindo 
que nese expediente de Intervención non se rectificou tal erro. 

De orde da Presidencia polo Sr. Secretario procédese 
á apertura das plicas presentadas dentro de prazo e segundo o 
seu orde de presentación: 

PLICA N9 1: Presentada polo BANCO DE CREDITO LOCAL- 
ARGENTARIA, que oferta as seguintes condicións: Modalidade: 
Préstamo con previa apertura de crédito; Importe: 23.772.859.- 
Ptas; Finalidade: Financiación inversións municipais; Prazo: 10 
anos, sen periodo de carencia; Amortizacións: Trimestrais; Tipo 
de interés nominal anual: Referenciado a mibor a tres meses máis 
un marxen do O'60%; Restantes condicións financeiras: segundo as 
características sinaladas na petición de ofertas. A anterior 
oferta estaria condicionada ó resultado do estudio da operación 
a teor da información económica actualizada e ás preceptivas 
autorizacións administrativas. 

A presente plica non foi amditida por unanimidade dos 
membros da Mesa de Contratación, ó ser presentada con carácter 
condicionado. 

PLICA. N9 2: Presentada por CAJA DE MADRID, coas 
seguintes condicións: Importe: 23.772.859.- Pesetas; Tipo de 
interés: Mibor+O'10% (mibor a 3 meses e revisión trimestral); 
Prazo da operación: 120 meses; Comisión de apertura, estudio e 
cancelación anticipada, O; Gastos de formalización: 0; 
Liquidación de intereses: trimestral. 

A presente Plica foi admitida por unanimidade dos 
membros da Mesa de Contratación. 

PLICA N9 3: Presentada polo Banco CENTRAL HISPANO, de 
acordo coas seguintes condicións: Prazo: 10 anos, sen periodo de 
carencia; Tipo de interés: Mibor a tres meses máis 0'50; 
Comisión de apertura: 0'50 % sobre o total importe; Comisión de 
Rembolso: 0,00%; Límite: 23.772.859.- Ptas; Tipo de documento: 
O que obra en poder do Concello. 

Polo Sr. Interventor se sinala que a presente Plica 
non acepta expresamente as características desta operacion, polo 
que, non procedería a admisión da mesma.

Por unanimidade dos membros da Mesa de Contratación, 

a vista da plica de referencia, e tendo en contra o manifestado 
polo Sr. Interventor, non admite a mesma. 

_ 
PLICA N? 4: Presentada polo BANCO SIMEON, segundo as 

seguintes condicions: 1) Importe operación: 23.772.859.- Ptas; 

2) Prazo do préstamo: dez anos, sen periodo de carencia; 3) 
Amortización: Trimestral, 40 cuotas constantes; 4) Tipo de 
interés: Míbor trimestral máis 0'O975; Comisión de apertura: 
exento; Comisión de reembolso anticipado: exento; 7) outros 
gastose comisións: Exento (incluídos fedatarios alleos ó 
secretario xeral do Concello. 

Foi admitida a pmesente plica por unanimidade dos 
membros da Mesa de Contratación. 

PLICA N9 5: Presentada polo BANCO BILBAO VIZCAYA, que 
oferta as seguintes condicións: Tipo de interés variables: 
Mibor+0'125 puntos de diferencial, revisable trimestralmente; 
Comisión de apertura: exenta; Comisión de 
amortizaciónanticipada: exenta; Gastos repercutibles: exentos; 
Outros gastos: exentos; Garantías: as propias; Prazo de 
amortización: 10 anos; Amortización: Trimestral. 

Foi admitida a pmesente plica por unanimidade dos 
membros da Mesa de Contratación. 

PLICA N9 6: Presentada por CAIXA DE PONTEVEDRA, que 
oferta as seguintes condicións: Importe: 23.772.859.- Pesetas; 
Prazo: 10 anos; Amortización: trimestral; Tipo de Interés: Mibor 
a Z3 meses+0'15% puntos; Liquidación de interés: Trimestral; 
Comisións: exento; Garantías: Afección de impostos suficientes. 

A presente plica non foi admitida por unanimidade dos 
membros da Mesa de Contratación, polas condicións da súa 
proposta, que non se axusta ás características propostas por 
este Concello nesta operación de préstamo a longo prazo. 

Pola Mesa de Contratación únicamente foron admitidas 
as plicas N9 2 presentada por CAJA DE MADRID, a plica n9 4 
presentada polo BANCO SIMEON, e rfl 5 presentada polo BANCO 
BILBAO VIZCAYA. 

Esta Mesa de Contratación á vista das propostas 
admitidas nesta operación de crédito, propón como oferta máis 
ventaxosa para a súa adxudicación polo órgano de contratación 
correspondente, a presentada polo BANCO SIMEON.



Pola Presidencia sinálase que non habendo sido 
dictaminado este asunto pola Comisión Informativa 
correspondnete, faise preciso que por este Concello Pleno, se 
adopte acordo ratificando a súa inclusión na Orde do Dia da 
presente sesión. 

Por unanimidade dos Sres. Concelleiros/as asistentes 
á sesión, acórdase a ratificación da súa inclusión deste asunto 
na Orde do Dia da presente sesión. 

Pola Presidencia ábrese o correspondente turno de 
intervencións. 

Concedida a palabra pola Presidencia ós Concelleiros 
Sres. Pazos Docampo e González Iglesias, por estes ratificanse 
nas súas exposicións do punto anterior da Orde do Día. 

Este Concello Pleno, por unanimidade acorda: 
19).- Presta-la súa aprobación á Acta da Mesa de 

Contratación. correspondente ó ‘préstamo a longo prazo 2/96, 
declarando válido o acto licitatorio correspondente. 

29).- Adxudica-lo préstamo a longo prazo 2/96, á 
entidade financeira ó BANCO SIMEON, (plica n9 4), por se-lo 
postor que efectúa a oferta máis ventaxosa.- 

8.- APROBACION INICIAL REGULAMENTO REGULADOR D0 ORGANO 
SECTORIAL CONSELLO ESCOLAR MUNICIPAL, ORGANO SECTORIAL 
CONSULTIVO EN MATERIA DE ENSINANZAS.- 

Auséntase do Salón de Sesións o Concelleiro Sr. 
GONZALEZ IGLESIAS. 

Pola Presidencia dase conta de Proposta da Comisión 
Informativa de Ensino de data 20 de Decembro de 1996, que di: 

"Visto o Regulamento Regulador do Organo Sectorial 
Consello Escolar Municipal, Organo Sectorial Consultivo en 
materia de Ensinanzas, polos membros asistentes se fai un 
recorrido por cada un dos artígos: 

O trata-lo artígo dez do devandito Regulamento, onde 
dí: "... Existirá un Vicepresidente que se elexirá polo Pleno a 
proposta ...", deberá dicir: "... existirá un Vicepresidente que 
se elexirá polo Pleno do Consello Escolar a proposta ...".

No Artigo doce, parágrafo cuarto onde di: "... 10 
mestres dos niveis educativos correspondentes ó ámbito do ensino 
non .universitario de Galicia propostos por sindicatos ou 
asociacións profesionais proporcionalmente á representación 
obtida nas eleccións sindicais do sector docente, no municipio, 
distribuídos da seguinte forma: 

6 do ensino público. 
4 do ensino privado. 
deberá dicir: "... distribuidos da seguinte forma: 

9 do ensino público 
1 do ensino privado. 
No artigo doce, parágrafo dous onde di: "1 

representante de cada un dos grupos politicos representados na 
Corporación que designarán suplente". Debe dicir: "Un 
representante de cada grupo politico que se tivera presentado ás 
últimas eleccións municipais". 

Se suprime no artigo doce, o parágrafo nove onde di: 
"1 representante dos PAS (persoal de Administración e 
Servicios), das ensinanzas de réxime Xeral e especial.". 

No artigo trece parágrafo un, onde dí: ..., as 
asociacións ou colectivos a que representen designarán un novo 
vocal no prazo de ...", deberá dicir: "..., as asociacións ou 
colectivos a que representen designarán un novo vocal no prazo 
dun mes." 

No artigo 20 parágrafo un, onde di: "As sesións han de 
convocarse a lo menos cunha antelación de 2 días hábiles, agás 
as sesións extraordinarias urxentes", debe dicir: "As sesións 
han de convocarse a lo mesmos cunha antelación de 4 días 
hábiles, agás as sesións extraordinarias urxentes". 

Na.disposición derradeira parágrafo dous, onde di: "os 
órganos do CEM se constituirán. ó inicio do vindeiro curso 
escolar 1995/96, notificándolle a súa composición á 
administración educativa." deberá dicir: "Os órganos do CEM se 
constituirán no prazo de 2 meses dende a a aprobación definitiva 
do Regulamento notificándolle a súa composición á administración 
educativa." 

A Comisión Informativa de Ensino, en votación 
ordinaria e por unanimidade dos Sres./as Concelleiros/as 
asistentes, agás na modificación do parrágrafo dous e supresión 
do parrágrafo nove do artigo 12 anteriormente mencionados, que

24 
foi por maioria co voto en contra da Concelleira do BNG, _.



CECILIA PEREZ ORGE, estimou oportuno propoñer ó Concello Pleno 
a aprobación inicial do Regulamento Regulador do Organo 
Sectorial Consello Escolar Municipal, Organo Sectorial 
Consultivo en materia de Ensinanzas coa.modificación dos artígos 
anteriormente mencionados." 

Pola Presidencia ábrese o correspondente turno de 
intervencións. 

Concedida a palabra pola Presidencia ó Concelleiro D. 
José Manuel Soto Virulegio, dase conta a este Concello Pleno da 
proposta relativa a modificacións no Regulamento regulador do 
órgano sectorial consello escolar municipal, organo sectorial 
consultivo en materia de ensinanzas. 

Concedida a palabra pola Presidencia á Concelleira 
Sra. Pérez Orge, por esta maniféstase favorable ás modificacións 
propostas, pero en contra da participación nese Consello de 
persoas ou entidades que non teñan representación politica neste 
Concello. 

Concedida.a palabra pola Presidencia ó Concelleiro Sr. 
Tornero López, por este maniféstase que presentou unha moción 
para que participe no Consello EU e outros órganos sectoriais, 
pero que non é correcto que se teña que elimina-lo persoal de 
administración e servicios no Consello Escolar Municipal para 
que participe EU, e que o PSdeG-PSOE apoia a intervención de EU 
neste Consello e noutros. 

Concedida a palabra pola Presidencia ó Concelleiro Sr. 
Soto Virulegio, por este sinálase que se vai a mante-la proposta 
tal e como ven formuladá ó Pleno, aínda que considera a súa 
postura aberta a posibles modificacións que se poidan plantexar 
no futuro. 

Concedida a palabra pola Presidencia á Concelleira 
Sra. Pérez orge, por esta ratifícase no seu criterio da non 
participación no Consello daqueles que non ostenten 
representación política no Concello de Redondela. 

Non habendo unanimidade de criterios, pola.Presidencia 
sométese este asunto a Votación. 

Efectuada esta obtívose o seguinte resultado: 

Votan a favor da proposta da Comisión Informativa de 
Ensino o Grupo Municipal do PP (9), e Grupo Mixto (2); abstense 
o grupo municipal do PSdeG-PSOE (5); votaron en contra os Sres. 
Concelleiros/a do Grupo Municipal do BNG (3), na. sua 
consecuencia resultou aprobada a proposta da Comision 
Informativa de Ensino transcrita.-

9.- APROBA ION INICIAL REGULAMENTO MUNICIPAL REGULADOR 
DA VENDA AMBULANTE NO CONCELLO DE REDONDELA.- 

Pola presidencia dase conta das bases do Regulamento 
da Venda Ambulante do Concello de Redondela. 

_ 
Asi mesmo_ dase conta do dictame da Comisión 

Informativa de Interior, de data 23 de Decembro que dí: 

"Examinado o proxecto de Regulamento Municipal 
regulador da venda ambulante no Concello de Redondela, na 
xuntanza celebrada o día 20 de Decembro pasado, a Comisión, 
previa _deliberación, e por maioría dos asistentes, votando 
abstención. os Sres. Tornero López e Grande Grande, acordou 
emitir INFORME‘ FAVORABLE. " 

Pola presidencia ábrese ca correspondente turno de 
intervención. 

Concedida a palabra pola Presidencia ó Concelleiro Sr. 
Grande Grande, por este proponse deixa-lo tema sobre a mesa, xa 
que baséase preferentemente este asunto sobre a feira e pensa 
que coida que había que tratalo con máis calma, xa que foi moi 
precipitado. 

Concedida a palabra pola Presidencia ó Concelleiro Sr. 
Tornero López, por este sinálase que non se recolleron tódalas 
súas propostas e que políticamente non se pode traer un 
regulamento ó Concello Pleno sen defendelo, existindo erros na 
redacción do mesmo, xa que nuns casos fálase de regulamento e 
noutro de ordenanza, o que poderia dar lugar a equivocos, polo 
que debería de voltar outra vez á Comisión para correxi-los 
citados erros, e remata a súa intervención pedindo por 
responsabilidade este asunto quede sobre a mesa. 

Concedida a palabra pola Presidencia ó Concelleiro Sr. 
Pazos Docampo, por este sinálase que o asunto da feira deberia 
ir a parte deste Regulamento, estimando que non se falou deste 
tema con moitas persoas interesadas no mesmo, e remata a súa 
intervención dicindo que votará en contra do mesmo. 

Concedida a palabra pola Presidnecia ó Concelleiro Sr. 
Míguez Docampo, por este sinálase que mantense a proposta de 
Regulamento que hoxe traese ó Pleno. 

Non habendo unanimidade de criterios, pola Presidencia 
sométese a votación este asunto.



Efectuada esta, obtivose o seguinte resultado: Votan 
a favor do mesmo, os Sres. Concelleiros do PP (9), e o Sres 
Concelleiros do Grupo Mixto (2); abstivéronse os Sres. 
Concelleiros do PSdeG-PSOE (5); Votan en contra os Sres. 
Concelleiros do BNG (3), na súa consecuencia o Concello Pleno, 
prestou aprobación inicial ó presente REGULAMENTO MUNICIPAL 
REGULADOR DA VENDA AMBULANTE NO CONCELLO DE REDONDELA.- 

XUSTIFICACION DE VOTO: A abstención neste asunto do 
Grupo Municipal do PSdeG-PSOE, baséase porque pensa que este 
asunto debe quedar Sobre a Mesa, pendente de estudio.- 

10.- APROBACIÓN INICIAL ORDENANZA MUNICIPAL SOBRE 
RUIDOS DO CONCELLO DE REDONDELA.- 

Pola Presidencia dase conta da ORDENANZA MUNICIPAL 
SOBRE RUIDOS DO CONCELLO DE REDONDELA. 

Así mesmo dase conta de dictame emitido pola Comisión 
Informativa de Interior de data 23 de Decembro de 1996, que dí: 

"Examinado o proxecto de Ordenanza Municipal sobre 
ruídos no Concello, na xuntanza celebrada o día 20 de Decembro 
pasado, a Comisión, previa. deliberación, e por' maioría. dos 
asistentes, votando abstencións os Sres. Tornero López e Grande 
Grande, acordou emitir informe favorable." 

Pola Presidencia ábrese o correspondente turno de 
intervencións. 

Concedida.a palabra pola Presidencia ó Concelleiro Sr. 
Grande Grande, por este interesa da Presidencia que polo Sr. 
Concelleiro de Interior explíquese a Ordenanza que se trae a 
aprobación por este Concello Pleno, e noutro caso, a mesma quede 
sobre a mesa, xa que coida foi un asunto plantexado con moita 
precipitación. Continúa a súa intervención o citado Sr. 
Concelleiro indicando que non consta no expediente informe 
técnico que indique si os niveis acústicos que figuran na 
Ordenanza son os adecuados e si por outro lado este Concello 
conta cos medios necesarios para que se poida facer cumprir, e 
remata a súa intervención engadindo que os ruidos poden ter 
procedencia distinta como son os das motos, Vehículos, e 
industrias diversas, e que como dicía nun principio si non se da 
unha explicación satisfactoria do contido desta Ordenanza, o BNG 
votará en contra da mesma. 

Concedida a palabra pola Presidencia ó Concelleiro Sr. 
Tornero López, por este maniféstase que estes temas deben de

estudiarse coa debida calma e coa participación dos veciños na 
elaboración da correspondente ordenanza. 

I 
Concedida.a palabra.pola Presidencia ó Concelleiro Sr. 

Miguez Docampo, por este sinálase que se trae a aprobación por 
este Concello Pleno, porque pensa poñerse en funcionamento e que 
se conta cos aparatos necesarios para a súa medición. 

Concedida a palabra pola Presidencia ó Concelleiro Sr. 
Alonso Lemos, por este maniféstase que o Sr. Ibrnero López 
estase facendo demagoxia barata, e que o PSdeG-PSOE xamáis 
pensou poñer en marcha tal Ordenanza, e que aínda que esa 
Ordenanza non estea totalmente correcta na súa elaboración, é 
preciso que a Ordenanza se poña en práctica para regular este 
asunto do ruído en beneficio de todos e que os erros que haxa 
correxiránse posteriormente. 

Concedida a palabra pola Presidencia ó Concelleiro Sr. 
Pazos Docampo, por este considérase que este é un asunto 
importante que nembargantes nin se explica nin se defende o 
contido da jpresente Ordenanza, e remata. a súa intervención 
estimando como grave que se aprobe a mesma sen que exista un 
informe técnico polo seu carácter excesivamente técnico da 
citada ordenanza. 

Concedida a palabra pola Presidencia ó Concelleiro Sr. 
Rei Barreiro, por este indícase que o PP non ten o concepto do 
ridículo, xa que traese a esta sesión un tema que non se sabe 
defender, e define ós Concelleiros do PP como incompetentes. 

Auséntanse do Salón de Sesións, os Sres. Concelleiros 
Alonso Lemos, e Rodríguez Vilarchán. 

Non habendo unanimidade de criterios, sometese este 
asunto a Votación pola Presidencia. 

Efectuada esta obtívose o seguinte resultado: Votan a 
favor do presente asunto, os Sres. Concelleiros do PP (8); e o 
Concelleiro do Grupo Mixto Sr. Puch Casal; votan en contra os 
Sres. Concelleiros do PSdeG-PSOE (5) e os Sres. Concelleiros do 
BNG (3), na súa consecuencia resultou aprobada inicialmente a 
presente Ordenanza Municipal sobre Ruídos do Concello de 
Redondela.- 

11.- COMPARECENCIA E PERSOACION DO CONCELLO DE 
REDONDELA NOS AUTOS DO RECURSO CONTENCIOSO-ADMINISTRATIVO NUMERO 
02¿0006549¿1996.- 

Polo Sr. Presidente dase conta a este Concello Pleno



da Proposta da Alcaldia de data 23 de Decembro de 1996 sobre 
este asunto, que di: 

"Visto o escrito da Sección Segunda da Sala do 
Contencioso-Administrativo do Tribunal Superior de Xustiza de 
Galicia, de data 3 de Decembro de 1996, rexistrado de entrada co 
número 5682 o día 9 do indicado mes, polo que -en cumprimento do 
acordado pola devandita Sala, no Recurso Contencioso- 
Administrativo número 02/0006549/1996, interposto por D. LINO 
COUÑAGO ALONSO, contra resolución deste Concello do 26/6/96 
desestimatoria do R/ reposición interposto o 10/6/96, contra a 
valoración-liquidación das obras de cerre de dous baixos na 
Avda. Ernestina Otero "Urbanización Regojo, bloques 1, 2, 3", se 
reclama o expediente administrativo, e ó mesmo tempo se empraza 
a esta Corporación para que poidan comparecer e persoarse en 
autos mediante Procurador, con asistencia de Letrado, ou 
valéndose tan só de avogado con poder ó efecto, esta Alcaldía 
ten a ben propoñer ó Concello Pleno, a adopción do seguinte 
acordo: 

PRIMEIRO.- Remitir á Sección Segunda da Sala do 
Contencioso-Administrativo do Tribunal Superior de Xustiza de 
Galicia o expediente administrativo solicitado. 

SEGUNDO.- Acorda-la comparecencia e jpersoación do 
Concello de Redondela nos autos do recurso contencioso- 
administrativo número 02/0006549/1996, mediante o avogado 
adscrito ó servicio xurídico-contencioso deste Concello, D. LUIS 
ALFONSO PEREIRA FERNANDEZ." 

Este Concello Pleno, por unanimidade de tódolos 
Sres./as Concelleiros/as asistentes á sesión de hoxe, acorda 
prestarlle a súa aprobación á anterior proposta da Alcaldía.- 

E, non habendo máis asuntos que tratar, pola 
Presidencia levantouse a sesión, sendo as vintedúas horas da 
data fixada no encabezamento, en proba de todo o que, extendo a 
presente Acta, que se inscribe no Libro dende o folio 229 do 
Papel Timbrado da Comunidade Autónoma de Galicia, serie A n9 
0361231, ata a volta do folio 240, Serie A n9 0361242, de todo 
o que, como Secretario, DOU FE.- 

O SECRETARIO 

AMADO RICON VIRULEGIO LUIS TORRADO VAZQUEZ



¿‘ii 
(Selo da Covpovacnon) (Sinatura do Presrdente) Foho N O 

Para facer constar que o presente Libro de Actas do Concello Pleno, 
péchase coa transcrición da sesión celebrada con carácter extraordinario o día 27 de 
Decembro de 1.996, no folio n” 240, dos 241 que son os que compoñen o presente Libro, 
dende o folio N” 001 do Papel Tímbrado da Comunidade Autónoma de Galicia, Serie A, N° 
0361003 ó folio N“ 241, Serie A, N° 0361243. 

Redondela, 027 de Decembro de 1.996. 

O SECRETARIO

